ՏԵՂԵԿԱՆՔ-ՀԻՄՆԱՎՈՐՈՒՄ
[bookmark: _GoBack]<<Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի թիվ 1919-ն որոշման մեջ փոփոխություններ ու լրացումներ կատարելու և Հայաստանի Հանրապետության ոստիկանությանը գումար հատկացնելու մասին>>
Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

1.Անհրաժեշտությունը․
Պայմանավորված է Հայաստանի Հանրապետության ոստիկանությունում նոր ձևավորվող պարեկային ծառայության համար անհրաժեշտ թվով 150 պարեկային նշանակության տրանսպորտային միջոց ձեռք բերելու համար  ֆինանսական միջոցներ նախատեսելու հանգամանքով։
2. Ընթացիկ իրավիճակը, խնդիրները և կարգավորման բնույթը
ՀՀ կառավարության 2020 թվականի ապրիլի 23-ի <<Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին>> թիվ 638-Լ որոշման համաձայն ՀՀ ոստիկանությունում պետք է ստեղծվի պարեկային ծառայություն: 
Դեռևս միայն Երևան քաղաքում պարեկային ծառայության գործունեության իրականացման համար թվով 150 տրանսպորտային միջոցի ձեռքբերման նպատակով, պայմանավորված այն հանգամանքով, որ ոստիկանության ընթացիկ տարվա բյուջեով միջոցներ նախատեսված չեն, ՀՀ ոստիկանության կողմից <<Գնումների մասին>> ՀՀ օրենքի 15-րդ հոդվածի 6-րդ մասի հիմքով ս/թ-ի հուլիսի 20-ին <<ՀՀ Ո ՀԲՄԱՊՁՎ-2020-ԱՎՏՈ>> ծածկագրով կազմակերպվել է գնման գործընթաց։ Բացումը տեղի է ունեցել ս/թ-ի օգոստոսի 8-ին: 
       Գնահատող հանձնաժողովի գնահատման արդյունքերով ս/թ-ի օգոստոսի 14-ի թիվ 4 արձանագրության համաձայն նշված ծածկագրով գնման ընթացակարգի ընտրված մասնակից է ճանաչվել <<Չեխ ավտո>> ՍՊԸ-ն, որը վերը նշված քանակի համար ներկայացրել է 1,932,750.0 հազ. դրամ գնային առաջարկ (միավորի արժեքը՝ 12,885.0 հազ. դրամ գնով)։ 
      Գնման ընթացակարգը ներկայումս գտնվում է անգործության ժամկետի մեջ, որը կլրանա ս/թ-ի օգոստոսի 27-ին: Անգործության ժամկետում բողոքներ չլինելու դեպքում, վերը նշված ՍՊԸ-ի հետ պայմանագիրը կարող է կնքվել ոչ շուտ քան սահմանված անգործության ժամկետը լրանալու օրվան հաջորդող երկրորդ աշխատանքային օրը՝  օգոստոսի 31 -ին:
	Այդուհանդերձ, պայմանավորված մատակարարման ժամկետների սղությամբ ( 10 միավոր մատակարարվելու է մինչև ս/թ նոյեմբերի 1-ը իսկ 140-ը՝ մինչև դեկտեմբերի 20-ը) որոշման նախագիծը քննարկման է ներկայացվում մինչև վերը նշված պայմանով պայմանագրի կնքումը։ Խնդիրը կայանում է նրանում որն նշված պայմանագիրը կարող է ուժի մեջ մտնել  միայն ֆինանսական միջոցների առկայության պայմաններում համապատասխան համաձայնագրի կնքումից հետո։  
4. Նախագծի մշակման գործընթացում ներգրավված ինստիտուտները և անձինք.
	ՀՀ ոստիկանություն։
 5. Ակնկալվող արդյունքը. 
	ՀՀ ոստիկանության բարեփոխումների ռազմավարությայմբ  նախատեսված պարեկային ծառայության նյութատեխնիկական հագեցվածության, տվյալ դեպքում պարեկային նշանակության  ավտոտրանսպորտային միջոցներով  ապահովում։

											      ՀՀ  ոստիկանություն


